
條目： 

《佛說離垢施女經》 

寶 33〈無垢施菩薩應辯會〉 

內容： 

佛說離垢施女經 （12） 竺法護譯 

 1.得無垢女經 （12） 瞿曇般若流支譯 

 2.寶 33 無垢施菩薩應辯會 （11） 聶道真譯 

1、八大聲聞、八大菩薩發願入城乞食。 

2、無垢施女稱述佛德化彼梵志。 

3、女問八大聲聞、菩薩，依「第一義諦」「如來菩提」「真際」「於理不應有答」「第一

義」「諸佛行處」「壞假名」「離文字」黙然不答。 

4、同往見佛。 佛為女說菩薩行─十八事，一一以四法答。……(以下大致與妙慧童女

經相近)  

1、有「若以色見我」偈 (92 下)  「作佛形像，坐蓮華上」(95 上)  女發心早於文

殊。(96 下)  

  2、「菩薩篋藏」「誦習三品諸佛經」(95 下) 

 

出處： 

1、八大聲聞、八大菩薩發願入城乞食。 

※參見《佛說離垢施女經》卷 1(CBETA, T12, no. 338, p. 89, c10-16)： 

「爾時賢者舍利弗、大目揵連、大迦葉、須菩提、邠耨文陀弗、離越、阿那律、阿難

等，溥首童真、不虛見、寶英、棄諸惡趣、棄諸陰蓋、光世音、辯積、超度無虛迹。

時此八菩薩及八弟子，明旦著衣持鉢入城分衛，斯等俱行相與共議各各發願。」 

2、無垢施女稱述佛德化彼梵志。 

※參見《佛說離垢施女經》卷 1 (CBETA, T12, no. 338, p. 91, a20-b3)： 

離垢施女謂梵志：「我從諸天聞如是比歎佛功德，從是以來不自識念而復睡眠，亦復無

有婬怒愚癡危害之想；從是以來不自識念貪著父母兄弟姊妹親屬知識，亦不愛念瓔珞

衣服及身壽命，國城遊觀；唯獨恭恪，念佛大聖。梵志！當知，以是之故，如來所在

廣說經法，吾悉聽之，不失一句義理嚴妙。我常晝夜恒觀覩佛，無不見時。吾以晝夜



見佛正覺，欲聽聞法，奉敬聖眾，而無厭極。」 

時離垢施，嗟歎於佛、聖眾之德。梵天、梵志、五百群眾，聞之欣然，皆發無上正真

道意。女即下車，趣諸菩薩及大弟子，普為稽首，一一禮足，一心恭恪，而叉手

住。」 

3、女問八大聲聞、菩薩，依「第一義諦」「如來菩提」「真際」「於理不應有答」「第一

義」「諸佛行處」「壞假名」「離文字」黙然不答。 

※參見《佛說離垢施女經》卷 1 (CBETA, T12, no. 338, p. 91, c16-p. 93, c17)。 

※參見《大寶積經》卷 100〈2 聲聞品〉(CBETA, T11, no. 310, p. 558, a18-20)： 

舍利弗答目犍連言：「此女不問有為之法，乃問第一義諦。第一義中則無言說，是故不

可以言而答。」 

《大寶積經》卷 100〈2 聲聞品〉(CBETA, T11, no. 310, p. 558, a27-28)： 

目犍連言：「此女不問分別神足。諸如來菩提無作無分別，此則不可言說。」 

《大寶積經》卷 100〈2 聲聞品〉(CBETA, T11, no. 310, p. 558, b8-9)： 

摩訶迦葉答須菩提言：「此女所問，問法真際。此理不可以言宣答。」 

《大寶積經》卷 100〈2 聲聞品〉(CBETA, T11, no. 310, p. 558, b18-21)： 

須菩提答富樓那言：「我於理不應有答，唯有默然是我樂處。此女所問問無戲論法，若

有言說則生過患。法性無說是無諍行。」 

《大寶積經》卷 100〈2 聲聞品〉(CBETA, T11, no. 310, p. 558, b29-c1)： 

「此女不問有為，問第一義。第一義中則無言說，是故無理可答。」 

《大寶積經》卷 100〈聲聞品 2〉(CBETA, T11, no. 310, p. 558, c7-9)： 

離越答阿那律言：「此女所問諸佛行處，是非聲聞所答。」 

《大寶積經》卷 100〈2 聲聞品〉(CBETA, T11, no. 310, p. 558, c18-20)： 

阿那律答阿難言：「此女所問為壞假名，是故不可以假名而答。」 

《大寶積經》卷 100〈2 聲聞品〉(CBETA, T11, no. 310, p. 558, c28-29)： 

阿難言：「此女所問多聞離於文字，此則不可以音聲而答。」 

4、同往見佛。 

※參見《佛說離垢施女經》卷 1 (CBETA, T12, no. 338, p. 93, c17-p. 94, a12)： 

「八大弟子及八菩薩、五百梵志，離垢施女、王波斯匿及餘大眾，往詣佛所，稽首足

下，繞佛三匝却在前坐。離垢施女繞佛七匝，住世尊前，以偈歌頌而問事矣： 

「我問於世尊，  無著難得倫， 

 清淨無所倚，  名稱不可量， 



 救濟於眾生，  施以甘露悅： 

『云何為菩薩，  而成就其行。』」 

於是離垢施，長跪叉手問世尊曰：「何謂菩薩在於樹下降魔官屬？何謂菩薩震動一切諸

佛之土？何謂菩薩演光普照無量佛國？何謂菩薩而從諸佛逮總持法？何謂菩薩寂然定

意而成三昧？何謂菩薩究竟眾行而獲神足？何謂菩薩而常端正？何謂菩薩而得化生？

何謂菩薩大富饒財？何謂菩薩得大智慧？何謂菩薩常識宿命？何謂菩薩與諸佛會？何

謂菩薩而致逮得三十二相？何謂菩薩而能成就八十種好？何謂菩薩而得辯才？何謂菩

薩得致福田？何謂菩薩眷屬常和？何謂菩薩所願佛土尋如意生？」 

佛告離垢施女：「善哉，善哉！乃能發問如此之義，為諸菩薩摩訶薩施，多所安隱，多

所哀念愍傷，諸天及十方人諦聽，諦聽！善思念之！吾當解說。」 

「唯然世尊！願樂欲聞。」離垢施及與眾會受教而聽。」 

 佛為女說菩薩行─十八事，一一以四法答。……(以下大致與妙慧童女經相近) 

※參見《佛說離垢施女經》卷 1 (CBETA, T12, no. 338, p. 94, a12-p. 96, a16)： 

佛告離垢施：「菩薩有四事法，在於樹下降魔官屬。何謂為四？未曾貪著他人利養；志

常不樂綺飾之言；勸無數人令順本德；以無蓋慈向於眾生。是為四。」 

佛時頌曰： 

「未曾懷嫉妬，  離於綺飾麗， 

 勸化無數人，  使行眾德本。 

 常遵修慈心，  向於十方人， 

 而降魔怨敵，  自在所遊居。」 

…… 

佛告離垢施：「菩薩有四事法，所願佛土尋如意生。何謂為四？若見他人逮成智慧，不

懷嫉妬心；常能修習六波羅蜜；見諸菩薩視之如佛，發意菩薩及坐道場，等心供順無

諛諂也；未曾求於虛偽之德，便能致得供養之利。是為四。」 

佛時頌曰： 

「見德供養不嫉妬，  志慕清淨波羅蜜， 

 見諸菩薩念如佛，  不以利養懷諛諂。 

 菩薩若能習是德，  則能到見十方佛， 

 從意所願見佛土，  輒如心念得往生。」 

於是離垢施，重白佛言：「向者世尊所設教誨，假使我身不奉此法而有毀漏，則為違欺

於今現在十方諸佛無極大聖。」 

1、有「若以色見我」偈 (92 下) 



※參見《佛說離垢施女經》卷 1 (CBETA, T12, no. 338, p. 92, c20-26)： 

離垢施女問不虛見：「向族姓子而自說言：『令城中人悉得無上正真之道，男女大小其

有以眼見光明者，覩如來究竟正覺。』云何，如來有色身乎？為法身耶？設法身者則

無形像，若使有見如色身者，則不見佛。如世尊云： 

「『其有見我色，  若以音聲聽。 

  斯為愚邪見，  此人不見佛。』」 

  「作佛形像，坐蓮華上」(95 上) 

※參見《佛說離垢施女經》卷 1 (CBETA, T12, no. 338, p. 94, c29-p. 95, a4)： 

佛告離垢施：「菩薩有四事法，而得化生。何謂為四？作佛形像，坐蓮華上；又以青紅

黃白蓮華搗末如塵，具足擎行，供養如來，若散塔寺；多所愍傷於一切人，堅執禁

戒；未曾求取他人瑕闕。是為四。」」 

  女發心早於文殊。(96 下) 

※參見《佛說離垢施女經》卷 1 (CBETA, T12, no. 338, p. 96, c18-21)： 

佛言：「是離垢施菩薩發無上正真道造行已來，八十百千阿僧祇劫，然後文殊師利乃發

道意。女成佛時，復次如文殊師利四十八萬諸菩薩等佛土清淨，為一佛土。」 

  2、「菩薩篋藏」「誦習三品諸佛經」(95 下) 

※參見《佛說離垢施女經》卷 1 (CBETA, T12, no. 338, p. 95, c7-11)： 

佛告離垢施：「菩薩有四事法，而得辯才。何謂為四？導利菩薩之妙篋藏，誦習三品諸

佛經典；晝夜各三思惟覺寤，一切世間悉保信之；諸佛之道不起不滅，執持止足分別

觀察；能奉行說不惜身命。是為四。」 

 

條目： 

寶 34〈功德寶華敷菩薩會〉 

內容： 

寶 34 功德寶華敷菩薩會 菩提流志新譯 

十方十佛持名功德 

1.、「如西方極樂世界」「如悅意如來剎」「陀羅尼名為百旋」(565 下) 

 

出處： 

十方十佛持名功德 

1、「如西方極樂世界」「如悅意如來剎」「陀羅尼名為百旋」(565 下) 



※《大寶積經》卷 101 (CBETA, T11, no. 310, p. 565, b11-c29)： 

「復次功德花！西方有世界名離一切憂闇，劫名能勝王。彼現有佛，號一切法殊勝辯

才莊嚴如來。若有淨信善男子善女人受持彼佛名者，毒不能害、刀不能傷、火不能

燒、水不能溺。捨此身已當受化生，獲陀羅尼名為百旋。」 

爾時世尊而說偈言： 

「若人受持彼佛名，  水火刀毒無能害， 

 轉身當受化生報，  成就百旋陀羅尼。 

「復次功德花！北方有世界名離塵闇，劫名持大名稱。彼現有佛，號積集無量辯才智

慧如來。若有淨信善男子善女人受持彼佛名者，則為奉事六十俱胝那由他佛，得遍一

切處陀羅尼、無盡藏陀羅尼。乃至未成無上菩提，終不更入三惡趣中，常得往生諸佛

剎土修菩薩行，度脫無量惡趣眾生，當於阿耨多羅三藐三菩提得不退轉。」 

爾時世尊而說偈言： 

「若人受持彼佛名，  所獲功德無有邊， 

 決定當得陀羅尼，  成就無上菩提果。 

「復次功德花！東南方有世界名勝妙莊嚴，劫名出生功德。彼現有佛，號千雲雷吼聲

王如來。若有淨信善男子善女人受持彼佛名者，轉身得佛四無所畏、四種神足、大慈

大悲、十八不共法。所得國土功德莊嚴，亦如西方極樂世界無有異也。若有女人能受

持者，皆悉轉為丈夫之身。」 

爾時世尊而說偈言： 

「若人受持彼佛名，  獲不思議勝功德， 

 彼常見於無量佛，  女人當得丈夫身。 

「復次功德花！西南方有世界名無量莊嚴，劫名能生妙法。彼現有佛，號最上妙色殊

勝光明如來。若有淨信善男子善女人受持彼佛名者，則為奉事九十俱胝諸佛如來，得

度脫一切眾生三昧。何故名為度脫一切眾生三昧？若善男子善女人依此三昧演說法

時，能令三千大千世界之中惡趣眾生悉皆解脫，得生人天普獲安樂，決定當得阿耨多

羅三藐三菩提。猶如悅意如來剎中所有眾生，常受安樂。」 

爾時世尊而說偈言： 

「若人受持彼佛名，  所生常具大威德， 

 諸根色力皆殊勝，  智慧無邊無所著。 

「復次功德花！西北方有世界名為離垢，劫名廣族。彼現有佛，號種種勝光明威德王

如來。若有淨信善男子善女人受持彼佛名者，轉身得無量辯才莊嚴陀羅尼，悉能受持

八十俱胝如來所說之法。所得國土功德莊嚴，亦如西方極樂世界無有異也。」 

爾時世尊而說偈言： 



「若人受持彼佛名，  國土猶如無量壽， 

 成就甚深諸法智，  一生當證佛菩提。」 


